
Marko  5:15  Wakachea  Yesu  wakawona-ho  mndu  ulya  awewodo  nyi  mṟufu
mbicho, adamye aṟee nguwo amṟamtsu, wakaowuo.

Luka  8:35  Wandu  wakakure  wahende  yambuya  kilya  kyawutika,  wakashika
alyando Yesu ai,  wakakooyaho mndu ulya alewuto waṟufu walya wawicho
adamie; aṟee nguwo, apfudie, ai alya madendenyi ha Yesu; wakaowuo.

Mawuto 17:11 Nawo wandu wa nyi wawei na sonu kota walya wa Tesalonyikye,
nyi  waleambya  idedo  na  wulalutsu  wose  wakawa  wesumasuma  ipfo
mṟehonyi mfiri yose kundu wawone koka shindo sho nyi wudo shii lohi.

Mawuto  20:19  Chando  njiweisingya  Mndumii  kui  ikunyiṟa  lose  na  itonyitsya
mchenyeṟe  na  shihesho shilya  shilenjihoya  kitewe  nyi  okuchu lo  Wayuda
walya.

WaRoma 7:25 Mwano fuwe fochiwikyo Ruwa chu echiidima lukuwawie na Yesu
Kristo Mndumii odu. Ili kii kido na inyi njiwekaa na shilya shi shako njimonyi,
njiwe mopfurukanya wuwawaso wo Ruwa kunu wuṟangonyi  indi  kimmbihu
njikae njepfuṟukanya wuwawaso wo wunyamaṟi.

WaRoma 8:6 Kyamba shilya nyama-tso tsekekuelengya, nyi shiduo opfunyi, indi
shilya Mumuyo fokekuelengya sho shiwika moo na ofoṟo.

WaRoma  8:27  Indi  msa  motichya  ngoo  tsa  wandu  nyio  sa  aichi  chuṟe  tsa
Mumuyo ai moterewya wandu wa Ruwa akundi.

WaRoma 11:34 Nyi o ku alememanya mahio ha Mndumii? Ang'u nyi wu awei
mnjama oke?

WaRoma 12:2 Ma mulawone mokuwakisha na wuyana-wu wo kiwulalu, kya indi
muhende kuhalwo mochikulawukya mhie, kundu muidime iidikyana na kilya
Ruwa akundi, kilya kii kicha kichihiṟye, kyawukye swai.

WaRoma 12:16 Muwe mochikayana  kui  mhie  fumu koorio  mndu,  mulawone
mochihia kya shidembo shesonguo, kya indi muchumie muwodanyi na walya
watutu. Mulakutane waṟango nyo muwenyi.

WaRoma 14:5 Mndu nekeidima iwona mfiri mliwe fumcha kota ingi, ichu ungi
ekeindya  mfiri  yoose  chando  yambanyi:  Oryo  mndu  nakuwangye  necha
mhionyi foke fumenyi.

WaRoma 15:6 Kundu muwe mochiwikya Ruwa mng'ano, ichu ai Nde o Mndumii
odu  Yesu  Kristo,  fuwe  fochiwikyo-ho  kui  mrima  ii  msanze  cha  ili  kui-ho
modeda umu mfi.

1 WaKorinto 1:10 Indi ngamututuma lanye wanawawama kui rina lya Mndumii



odu  Yesu  Kristo  ke  muwe  mochideda  kimu  mose,  ipfo  konu  kulakae-pfo
ndutsano kya indi mukae-ho mui-waṟeheṟye mhie fumu na mdumbuye fumu.

1 WaKorinto 2:16 Kyamba nyi o ku aichi mhie ya Mndumii awechimloṟa njia. Indi
so lui na mhie fo Kristo.

2 WaKorinto 7:7 Indi chi icha lyake tupu liweluwihiṟye moopfo kya indi nyi kipfa
amcha  ai-mbihiṟye  moo  kipfa  kyanu  kechiluongoya  kya  macha  hanu
hambode na kya shyeṟeṟo shanu na kya mtambahanye fonu fonjitambahanya
kikantana ngawuya henda ichihio.

2 WaKorinto 8:12 Kyamba mteseheṟye fo chila kokoya fuiho nyi fuchihiṟye ipfo
kundo kuwode kindo chi ipfo kundo kulawode. (1 Kronika 28:9)

2  WaKorinto  9:2  Kyamba  njichi  mteseheṟye  fonu  fo  chila  njifukushelia
njemhamba nyo ipfo ko Wamakedonyia, ke Akaya nyi iwekuṟeheṟye wokya
mta fo wukowu na nyashi yanu ilemwamtsa wafoi kya mwengeṟia.

2  WaKorinto  13:11  Kyefurumya,  wanawawama,  kaenyi-pfo  na  sia,  mukunde
iikimbo, muwe mochikumbuo kilya kimu, mukae na ofoṟo, nao Ruwa menyi
ikunda na ofoṟo echikaa hamu nanyo.

WaEfeso 4:23 Indi mukulawuo wuhya kui mumuyo fonu na mhie fonu.
WaFilyipi 2:2-5 Ke-kundenyi chuṟa msiha foko mochikaa na mhie fumu, muwode

mkundie fumu, mui na mrima fumu na kilya kimu muwe mochikikumbuo. 3
Ma mulawone moamtsa shida ya nda mulakunyashe nekushela, kya indi oryo
onu  natane  odoe  msongoru  muwe  mokunyiiṟa  mudi  mose.  4  Kulakae
echitukuya kilya kii kyake kii-kyenyi kya indi mutaramane iringa kii kya odoya.
5 Muwe mokumbuo kimu na kilya kiwewode Kristo Yesu.

WaFilyipi 4:2 Ngatutuma Euodia ngawetutuma Sintike ke wawe wechihia mhie
fumu kui Mndumii.

WaFilyipi 4:7 Na ofoṟo lo Ruwa ilu lung'anye mahio hose nyilo lochiringa ngoo
tsanu na makusaṟo hanu mui-walunge na Kristo Yesu. (Yesaya 26:3)

WaKolose  3:12 Nanyo ili mui wasambuṟe wa Ruwa waele na wakunde wake
Kuwikyenyi wucha woichio mndu wukiwa kui ngoo na wukesi, wo oshangu na
ikunyiṟa na wuhoo na woloṟu.

2 WaTesalonyikye 2:2 Kundu mlauko nyi madima owinyi, mlahataṟo mrimenyi
manya kui  mumuyo mliwe manya kui  dedo liliwe manya kui  baruo cha ili
injiṟehie nyiso yehamba ke Mkonu fulya fo Mndumii fomafukya.

2 Timoteo 1:7 Kipfa Mumuyo luleinengo nyi Ruwa chi folutana waowu-pfo; kya
indi, nyi fo pfinya na makundie na osaṟe.

Tito  2:6  Na wudo ututumye womi  walya  wakoho wakae na chile  tsa  shindo
shose.

WaEbri 8:10 Na owiko, Mndumii ahambie, ilu njechiwikya mba ii ya Israeli ili indi
mkonu  iya  yamesia  lukeriludi;  ke  njechihomoya  njowawaso  tsako  ipfo
mhienyi yawo njechitsiṟehya ipfo ngoonyi tsawo. Na inyi njechiwawiia Ruwa



nawo wechinjiwia mkambo.
1 Petro 1:13 Nkyo kitewe mukae na mhie yanu msanze cha wandu wakufungye

kitsinyi  na ilaa  dembo.  Mukuotoye  mochikuwedya  na macha wutonga wu
mochiendyo ilindi Yesu Kristo echowenekya.

1 Petro 5:2 Ngawatutuma, kye lisiṟenyi poo lilya lya Ruwa lii konu chi cha ili mui-
waitike-pfo kya indi kui macha ha Ruwa, mulapfule-ho mbucha indi muliwade
na kuimbeṟe.

2  Petro  3:1  Nyo  mui  wakunde  wako,  baruo  ii  ngamṟehya  nyo  nyi  ya  kawi.
Njimwamtsie natso mhie fulya msalari njechimtamuṟya-ho mbonyi tsi.

Yakobo 1:17 Oryo kisumbo kyose kii kicha, oryo kinego kyose kii kya sungusihu
kichee huye, kisokie kyechiwuka ko Wande mowika sa tsose. Na ipfo koke
kuwode ma mhaluye mliwe manya mṟishe mangu fo masehyanopfo. (Yobu
23:13)

Otambahaluo  17:9  “Kukundikye  wuṟango  na  osaaṟe.  Mdo  iya  mfungade  nyi
mafumvu mfungade, nyihondo mka chu adamye. Na wamangi na mfungade.

Marko  7:21  Kipfa  kyekyeuka  ipfo  ngoonyi  ya  mndu  nyisho  mahio  mawicho;
isokomba na isokombo; wuiwi na wuwahi. (Ezekyieli 38:10)

Luka 12:29 “Nanyo mamlatambahanyie kindo mochilya na kido mochinyo, ma
mrima yanu ilaṟahisho nyisho.

Mawuto 12:20 Nao aweshimbye  mnu wandu wa kulya  Tiro  na Sidon.  Nawo
wakakusanza wakamdumya wemterewa; wakiidima iwada mbuya na Bilasto
ulya  ei  mheki  o mangi  wakamterewa ofoṟo,  kiwewye  nyi  wuhinji  wohinjya
shindo shelya ipfo wumanginyi woke.

Mawuto  14:2  Kya  indi  Wayuda  walya  walaidikye  wo  wakaamtsa  wandu  wa
mbaṟi njihenu na isutsa wanawawama kowo.

WaRoma  1:28  Nawo  chando  wawepiṟye  ikaa  na  Ruwa  ipfo  kundo
akuwatambaṟuye na wudo o Ruwa nyi alewalekia wahende furunjikya mhie
yawo wechiwuta shilya ishiwuta.

WaRoma 8:6,7 Kyamba shilya nyama-tso tsekekuelengya, nyi shiduo opfunyi,
indi shilya Mumuyo fokekuelengya sho shiwika moo na ofoṟo. 7Kipfa shilya
nyama-tso  tsekekuelengya  shiende  kituwa  na  Ruwa  kyamba  tsilaindye
wuwawaso wo Ruwa madu, manya tsilaidima iwuta tsido.

WaRoma 11:20  Na  kicha;  ho  halemepahwo  nyi  kipfa  halaweidikye,  indi  iyo
uhoṟoki-ho kui pfinya ya mwidikye. Ma ulakung'anyishe, indi owuo.

2  WaKorinto  10:5  Luwewunduo  na  oryo  tunja  yekuirya  wuṟango  wo  Ruwa,



lochilaṟa na mhie yose iwe yechihendelya Kristo
2 WaKorinto 11:3 Indi ngaowuo ke chando njoka iya ilelemba Ewa kui ngeṟo

yayo nyi wudo mhie yanu ishike ifuṟunjo yechida wusunjukukye na wukeha
wohalukya Kristo.

WaEfeso 2:3  Natso loose luwei  chawo luweichumia  lui  na lango tsa nyama
tsadu lochikupaya  na wuitiki  wo  nyama na  wo  mahio,  naso  luwei  wandu
wapfulutsye nyashi kui mbaṟi cha walya wengi.

WaEfeso 4:17 Na wulalu kilya ngahamba na iṟingishya njikuwode na Mndumii
nyi kikerikiile, ke mulakikuhendye cha wandu walaichi Ruwa wekekuhendya
mhie yawo iwewa ya shindo sha melemele.

WaKolose 1:21 Nanyo ili kacha muwei mbaṟinyi njihenu kuleshe na Ruwa na ya
kituwa  nao  kui  mhio  yanu  yekuhamba  mawutonyi  halya  hanu  mawicho.
(Semeṟi 21:27; Ezekyieli 23:17)

WaKolose  2:18 Manya mndu oose nalamuwonyie mti echikundya wutindili  na
wuindi  wo  mbaṟi  ya  wasu  wa  ruwehu  aikushela  kya  shilya  amewona
echikutimbisha kui mhie ya nyama tsake alawode mweke Mndu o mbari ii
amtondoshe nyi wulembi wo wuyanawu.

1  WaTesalonyikye  5:14  Indi  lomwitika  nyo,  wanawawama,  ke  mututume
walakaa  kambenyi,  mukahaṟe  wenyi  mrima  mfafa,  walya  walawode
muwatarame shilya wahuṟi, muwikye wandu wose tirisi.

2 WaTesalonyikye 2:2 Kundu mlauko nyi madima owinyi, mlahataṟo mrimenyi
manya kui  mumuyo mliwe manya kui  dedo liliwe manya kui  baruo cha ili
injiṟehie nyiso yehamba ke Mkonu fulya fo Mndumii fomafukya.

1  Timoteo  6:5  na  masingano  ha  kitsitsi  ha  wandu  wai  wafurunjie  mhie
waiwasoke wukilohi, nyiwo wehamba ke wuindi wulya wowa woikapa nawo
mbucha.

2  Timoteo  3:8 Chando Yane na Yambire walelemana na Mose na wudo iwa
walemanyi  na  kiwulohi,  nyiwo  wandu  wapfulukio  mhie  fowo  walakia
kiheshyonyi kya wuidiki.

Tito 1:15 Shose shiharamie iwo waharami, indi kya walya wafanyi  walaidikye
kwipfo kiwaharamie ma kimupfo, kya indi wai wafanyitse na mhie ya mdo na
ngo tsa mrima.

WaEbri 12:3 Keringenyi-ng'u wo ichu alekukarishia wulemi wulya wo wanyamaṟi
walya wolemana nao amonyi, kundu mulahende ilemo, mrima yanu ilalolome.

Yakobo 1:8 Ai mndu o mrima iwi awa motangatanga njiehu tsake tsose.

